PAULO ME LETA
TAITUS BAU ME

Paulo Taitus ne Jewablenige

1Cane Paulo Acejiyame me kaakesea béagra gine, piiyepu Yeesu

Keriso me dtyepéneji biname géne. Cime kaakesea lui teeme
jdjacraneji biname bine dtityerame Yeesu ne cdngena dtrungame, piiyepu
toraca mene poto cidi me teebibine cingena umle wawename peei cabu
teepi otnime, 2 cuta piiyepu teeme ngene atwanena bine Yeesu cabu
acraname iyeteta ireclota tidpume. Yoo, Acejiyame me mene iyeta lui
toraca gyene; tabe lui agedna cabu ca mene jejuji peei ireclota mibibine
ceerame. 3Piba teeme singi padare cabu ca tabe peei ne jewabudnituji
Miiji Mene ca. Yoo, Acejiyame mime niiya cabu ca Asecrerayame tabe te
cebine ituge jaji egd Miiji Mene biname bine jajanename.

4Taitus, cane yoogirenine maame bau me. Maane cime toracarage

bédgrad pana gite, ingle mime dtrunga yepa gyene Acejiyame bau.
Acejiyame mime Babe piiyepu Keriso Yeesu mime niiya cabu ca
Asecrerayame, teeme miiji te mdime cabu lenajame piiyepu teepi poode
meebine ceerame.

Taitus me Kaakesea poto cidi me Krete Curd cabu

5Yo0, cane peema meebine itu naabmalepene Krete Curd cabu mime
kaakesea ne cdngena apirame. Maane mope biname bine jejaicremepi
iyeta dtrunga ingle tddpume lui cewe maramara cabu ta teepi te dtrunga
biname bine opo wawename. Pui mene cane meebine itu naajepene, pepu
pana jewenepi. 6 Epu biname bine jejicremepi dtrunga ingle mope biname
me lenajame lui cina conocdco mule taatu jaawenemusi; biname lui te
yepa taatu coga cama cdngena yaanajuge, piiyepu lui me bagra dtrunga
cama gemi, piiyepu mage babe bime mene cingena jaatecijemusi. 7Yoo,
ai ingle naace gyene pepu opo wawena biname te Acejiyame tddpume
teeme kaakesea jaawenuge, tabe miiji conocédco lenaja, nuuja biname
cina piba &blicéco teebine aitneja. Tabe miiji nuuja biname bime mene

dtecija, lica teeme singi taatu wawena. Tabe miiji lica watata claabe me
abita, coo sice buduma lenaja, coo biname bine papa agleca. Tabe miiji
lica conocono singi cama lenaja rarekaake tddpume. 8 Yepd, tabe miiji
catecewe biname bine cingena ire jaatwemuge, piiyepu iyeta nuuja miiji
mule tddpume singi. Tabe miiji cingena ngene atwanena cama piiyepu
conocdco mule cama yaanajuge. Tabe miiji teeme ngenecu Acejiyame
bau yaacituge teeme singi taatu ngenecu kokre cama wawename. 9 Tabe
miiji toraca mene ne cdngenarage jiatrunguge, pui mene ne lipu ituge
abiberéja. Peei dtrunga cabu ca tabe ibibi pa ldbitepi poto bine kokre
ceerame toraca abiberédja ca, cuta piiyepu eei biname bime mule bine
awabudnitame egéd conocono, lui cina toraca mene ne jiciserdjinisi.

10 Bucurage dciserdja biname piti nemi puma, maane lui bine miiji
cangena ablaweja. Teepi mene papapapa jiicemusi, nuuja biname bine
angletnejame. Bucurage pui angletneja biname lui Israela biname bime
sasa cotre mule cabu itu yaacrajepi, piiyepu teeme tddpume Acejiyame
me tddpe cabu cewecu lui baborage gwidape gyene. 11 Maane teebibine
boja jewenemepi, ingle teepi biname yepidyepé teeme bégriawale cama
ngenecu mipu me jaawenemusi teeme abiberija ca. Teepi ai ne naace
name pi jaawenusi, ingle teepi singisingi gemi rarekaake papadname.
12Yoo0, yepd Krete curd babo biname te toraca mene itu jiicemuji teeme
binamewale poto cidi me egé, “Krete biname lui babo walya biname
gemi. Teepi niiya girigale biname gemi. Nganu gyene teepi kaakesea
tddpume durau gemi, yepa teepi baborage singi deedei tddpume.” 13 Yoo,
peei mene toraca gyene, peei name pi Krete biname bine kokre cama
eblawdjemepi teeme dtrunga cingena me wawename. 14 Teepi miiji
Israela biname bime itemene bine abmala toraca mene taatu oomlaname,
cuta piiyepu pui biname bime cotre mene abmala, lui cina toraca gaabe
ne ituge agyi. 15Yoo, biname lui te epucédco ngenecu cama birige, tabe
miiji ne jadpanuge iyeta gwidape cabu, yepa lui biname me ngenecu niiya
piiyepu dtrunga cico birige, tabe niiya ne jadpanuge iyeta gwidape cabu,
ingle naace popi teeme niiya ngene atwanena piiyepu asicnenta cabu
ca, tabe dblicdco miiji ne pdpédna. 16 Pepu biname cina jiicusi egé, “Cine
umle gemi Acejiyame,” yepad teeme niiya ireclota cabu ca biname cina
opo yaawatnusi egi teepi toraca umle lica gemi. Teepi niiyarage piiyepu
dtecija cdco biname gemi, dblicdco nuuja miiji mule ne wawena.

Toraca Abiberija Agesa

2 1Yoo, maane teebibine umle jewenemepi lui mule miiji gyene
dtrunga biname bime tddpume. 2Modamoda rooriye bine maane
ebiberdjemepi teepi sice buduma gone dbitame, yepa cidngena ngene
atwanena piiyepu ngenecu kokre cama lenajame. Teebibine jejemepi ega
toraca dtrunga cama cidngena lenajame, biname bine owecu wawename,

piiyepu lica dtrunga gaabe ne abmala mépu te liba teeme bau me tdduge.
3Pepu pana maane molyege bine jejemepi teepi Acejiyame me jajacréaneji
biname pana lenajame, lica niiya mene iicemame nuuja biname poto cidi
me, piiyepu lica sice tddpume singi lenajame, yepa miijirage abiberdja
biname tddpume lenajame. Teepi miiji mamye magebi bine abiberdjame
4teeme rooriye piiyepu bégra bine teeme ngenecu cabu acraname,
5piiyepu céngena ngene atwanena cama lenajame. Teepi miiji teeme
mene piiyepu teeme mule ire atwemame ngenecu epucéico lenajame,
teeme mete kaakesea cingenarage wawename, piiyepu teeme bégra bine
cuta teeme nuuja binamewale bine cingena owecu cama &tityerame.
Teepi miiji teeme rooriye bime singi ne jaawenusi. Piba nuuja biname te
dblicdco niiya mene iicema Acejiyame me mene poto cidi me.

6 Cuta pepu pana maane mamye rooriye bine jejemepi cdngena ngene
atwanena cama lenajame. 7Yoo, teeme tddpume miiji gaabe ne maane
madme ireclota cabu ca eboclomtepi. Maane singi &bitepi toraca ngene
atwanena tadpume, piiyepu midme abiberija kaakesea ne céngenarage
jewenepi. 8 Maane toraca umle cama mene jiicemepi, siige nuuja biname
te piba mdame mene dblicico dsédda, piiyepu lui te singi mdadme kaakesea
dseblecdjame, tabe opo yaanajuge ingle teeme nuuja aitna mene lica
gyene mime poto cidi me.

9Biname lui cina aletnineji gemi daremu cico kaakesea wawename,
maane pui biname bine jejemepi ai gawecewe yageyame bime mene
dtecijame, teebibine ngenecu miiji me wawename. Teepi miiji lica teeme
mene dciserdja, 10 piiyepu miiji lica teeme poto gwidape ero ca waadena,
péaté teepi miiji teemdmu awabudnita egé teepi miijirage gemi, piiyepu
toraca ngenecu cama kaakesea jaawenusi. Piba teepi Acejiyame mime
niiya cabu ca Asecrerayame me mule babo me jaawenusi iyeta teeme
ireclota cabu ca.

11 Acejiyame teeme miiji mule ne itu jewabudnituji Yeesu Keriso
me kaakesea cabu ca, iyeta biname bine dsecrerame niiya mule
cabu ca kirece ireclota ne papaname. 12Peei miiji mule te mibibine
nibiberdjininuge Acejiyame céco lenaja ne piiyepu niiya singi bine
dgyemame, piiyepu nibiberdjininuge ai gawecewe me ireclota cabu
toraca ngene atwanena cama conocico lenajame Acejiyame tdapume.
13Mine cuta pepu jewagrijenisi pui miijirage bimu ne, Yeesu Keriso
mime caburage Acejiyame piiyepu niiya cabu ca Asecrerayame te liba
cire tacnenutepi jamyacu apaclyera cama. 14 Tabe teemdmu mime
tddpume dyemaluji naace tddpume mibibine iyeta conocono mule cabu
ca dsecrerame, piiyepu ngenecu epucico me wawename mine teeme
tddpume lenajame, piiyepu singi dbitame miiji mule bine wawename.

15Y00, maane biname bine cdngena ebiberdjemepi peei mule poto
cidi me, piiyepu jejemepi pepu wawename. Wilu gone biname bine

ablawejame piiyepu nuuja bine ngenecu kokre ceerame, ingle Acejiyame
te meebine ai kaakesea itu ndécérepi, peei name pi biname cina miiji
umle dbitame egd madme kaakesea poto cidi me mene lui conocédco
gyene.

Keriso me Biname cina Miiji Apu Mule Acata

1Yoo, maane biname bine puma cééri umle jewenemepi teepi mope

biname piiyepu teeme étityera biname bime mene &tecijame piiyepu
wawename. Mope biname ngena miijimiji kaakesea tddpume singi,
biname cina miiji peei ne ngenecu poode cama wawename. 2 Teebibine
jejemepi egé dingeja mene gone, nuuja biname ne uudunyera gone,
yepa miiji owelaamelame lenajame, piiyepu nuuja biname ne niinéce
gaabe me acitame. 3 Yoo, ujarage mine cuta piiyepu buduma, dtecija
céco, toraca gaabe umle céco ge. Bucurage niiya singi cina mibibine itu
niwadininusi. Mine ngenecu niiya cama cuta ninajininuge mime nuuja
biname poto cidi me, piiyepu teebine ire patre yaaglusi. Nuuja biname
cina mibibine nimugetninusi piiyepu mine teebibine cuta jadmugetne-
musi. 4Yepi, Acejiyame mime niiya cabu ca Asecrerayame me padare
te liba tatyaramtuji mine teeme owecu piiyepu &tityera cama lenajame,
5tabe piba mibibine nisecrarinuji pui niiya ireclota cabu ca. Yoo, lica
ge mime miiji waweneca name pi tabe mibibine nititydrinuji, yepa tabe
owecu ge mime tddpume. Tabe mime niiya mule nicisdjinuji, mine piba
kirece ireclota cabu me ebacnujisi. Peei lui Aceji Seemo me kaakesea
mime yepayepa cabu. 6 Acejiyame te teebine mime bau me ituge dtyepa
Yeesu Keriso mime Asecrerayame me miiji kaakesea name pi, 7naace
tddpume egid mine teeme owecu mule ca conocédco dbitame Acejiyame me
opo gaabe je, piiyepu iyeteta ireclota ne papaname, lui ireclota tddpume
mine mime ngene atwanena teeme cabu ituge acrana. 8 Mine umle gemi
egd peei mene toraca gyene.

Yoo, Taitus, cane singi maane mene cdngena jajanename iyeta peei
gwidape poto cidi me. Piba lui cina Acejiyame ne jadtrungusi teepi teeme
ireclota teebine yaédcirusi miiji mule teeme tddpume wawename. Piba
teeme ai gawecewe ireclota lica papa me &dbita, yepa peei cabu ca miiji te
téadenige iyeta biname bime cabu me. 9Papa dciserdja cabu gone abacita,
piiyepu bucurage mene gone &tecija Israela biname bime kaakesaare poto
cidi me. Drowa mene piiyepu &ciserdja Israela biname bime cotre poto
cidi me jigyemepi, ingle naace gyene nuuja miiji te lica tidenige pepu
mule cabu ca. 10Biname lui te weeme ingle biname bine ya&plegicmuge,
maane teebine umle mene jejepi teeme peei mule ne abmalame. Yoo, tabe
liba mdame mene lica pa néétecijepi, teebine cééri jejepi, siige tabe liba
cerdmu dtecija cico yaanajuge, piba ingwe ca ten cama gone abasuta.
11Weene umle gemi egd pepu biname me mule baborage conocono gyene.

Teeme niiya mule te teebine jaawabudnituge egéd conocono biname gyene
tabe.

Ai Peba me Apira Mene

12Yoo0, cane liba mime biname Artema, coo pama Tukikus ne, mdame
bau me pa jadtyepepene, maane piba wata tddepi cime bau me Nikopoli
cewe me. Cane ngene bii jotwananine ai kimage me buuwe padare
puma lenajame. 13 Jenas, pui cotre abiberdja biname, cuta piiyepu Apolo
weene teebibine cingena aétityarepi teeme kaakesea gaabe cabu otnime,
piiyepu teeme singi gwidape céngena dicirepeye. 14Yoo, mime dtrunga
binamewale miiji amacetndjéneji lenaja iyeta miiji mule wawenecame,
biname lui cina singi cama icrajinige teebibine céngena &tityerame, ingle
miiji lica gyene teepi kaakesea céco lenaja.

15Y00, cane cama lui biname teepi iyeta meebine sebore naawenisi.
Cuta piiyepu cime dtrunga binamewale puma, maane cime tddpume
sebore jewenemepi.

Acejiyame me miiji te weeme iyeta bime cabu lenajame.

Cane ngii Paulo, siige cime mene.

